
  

საქართველო-ევროკავშირის    ასოცირების    ეკონომიკური    და დარგობრივი თანამშრომლობის ქვეკომიტეტის მე-6 თემატური ჯგუფის - დასაქმება; სოციალური  პოლიტიკა  და  თანაბარი  შესაძლებლობები; საზოგადოებრივი ჯანდაცვა  - რიგით მე-3 
სხდომის ოქმი

მოგახსენებთ, რომ მიმდინარე წლის 19 აპრილს, ქალაქ თბილისში, საგარეო საქმეთა
სამინისტროში
გაიმართა    საქართველო-ევროკავშირის    ასოცირების    ეკონომიკური    და დარგობრივი თანამშრომლობის ქვეკომიტეტის მე-6 თემატური ჯგუფის - დასაქმება; სოციალური  პოლიტიკა  და  თანაბარი  შესაძლებლობები; საზოგადოებრივი ჯანდაცვა  - რიგით მე-3 სხდომა   (სხდომის სამოქმედო დასკვნები, დღის წესრიგი და მონაწილეთა სია თან ერთვის).

ქვეკომიტეტის თავმჯდომარემ ბ-მა არჩილ ყარაულაშვილმა,    თავის მისასალმებელ სიტყვაში ხაზი გაუსვა აღნიშნული ქვეკომიტეტის მე-6 თემატური ჯგუფის სფეროებში საქართველოს მიღწევებს. ევროპული საგარეო ქმედებათა სამსახურის ევროპული სამეზობლოს სტრატეგიის და ინსტრუმენტის სამმართველოს უფროსმა, ქვეკომიტეტის თემატური ჯგუფის თანათავმჯდომარემ ანა სტრასკამ   ასევე    აღნიშნა საქართველოს მიერ ასოცირების შესახებ შეთანხმების განხორციელების პროგრესი და მადლობა გადაუხადა სხდომის თავმჯდომარეს აღნიშნული ქვეჯგუფის საქმიანობის ფარგლებში მიღწეული შედეგების ამომწურავი მიმოხილვისათვის.

ქვეკომიტეტის  სხდომის  გახსნით  ნაწილს  დაესწრო  ევროკავშირის  ელჩი საქართველოში ბ-ნი იანოშ ჰერმანი.   მან თავის მისასალმებელ სიტყვაში აღნიშნა, რომ თანამშრომლობის გაძლიერება დასაქმების და პროფესიული განათლების მიმართულებით განსაკუთრებით მნიშვნელოვანია და ეს თანამშრომლობა უნდა გაღრმავდეს. პროგრესი შრომის ბაზრის მოთხოვნების შესაბამისი განათლების მხრივ, გვაძლევს მეტ და უკეთეს პირობებზე დასაქმებულს; სულ უფრო და უფრო მეტი კარგი სამუშაოს მქონე ადამიანი   კი საწინდარია   გაუმჯობესებული   სოციალური   მდგომარეობისა,   რაც   პირდაპირ   აისახება ქვეყნის ეკონომიკურ განვითარებაზე.


ნაწილი I: თანამშრომლობა დასაქმების, სოციალური პოლიტიკისა და თანაბარი უფლებების სფეროებში
დღის წესრიგის თანახმად, პირველ საკითხად განხილულ იქნა დასაქმების, სოციალური
პოლიტიკისა    და    თანაბარი    უფლებების    სფეროებში    ევროკავშირის    განვითარების აქტუალური  მდგომარეობა.  ევროკავშირის  წარმომადგენელი  ქ-ნი   ფრედერიკა   რიხნერი
ძირითადად შეეხო ევროკავშირის დასაქმებასა და სოციალური საერთო პოლიტიკის განახლებას და, აგრეთვე, ახალ ინიციატივებს. ძირითადი აქცენტი გაკეთდა  ევროკავშირის დასაქმებისა და სოციალური   პოლიტიკის საკანონმდებლო ინიციატივის პროცესზე. 2017 წლის 17 ნოემბერს,   ევროპარლამენტმა, საბჭომ და კომისიამ ერთობლივად შეიმუშავეს და წარადგინეს სოციალური უფლებების ევროპული დოკუმენტი. მომხსენებელმა აღნიშნა სამი მთავარი მომენტი, რომელსაც აღნიშნული  ითვალისწინებს: თანაბარი უფლებები და წვდომა შრომით ბაზარზე; სამართლიანი   შრომის პირობები; სოციალური დაცვა და ინკლუზია. ყველას აქვს უფლება, დროული და მასზე მორგებული დახმარებისა, რათა გაიუმჯობესოს დასაქმების, ან თვითდასაქმების პერსპექტივა. ასევე, ეს  გულისხმობს  დახმარების მიღების უფლებას სამუშაოს ძებნაში,  ტრენინგსა და კვალიფიკაციის ამაღლებაში. აქ მომხსენებელმა ყურადღება გაამახვილა უნარშეზღუდულ მოქალაქეებზე. ქ-მა რიხნერმა აღნიშნა, რომ უპირველესი ამოცანაა, მათ ხელი მიუწვდებოდეთ არსებულ სერვისებზე და შეეძლოთ სამსახურის  შოვნა,  შემდეგ  კი  მისი  შენარჩუნება  შემდგომი      განვითარებისა  და კვალიფიკაციის ამაღლების გზით, რაც ასევე მათთვის ხელმისაწვდომი უნდა იყოს. უმუშევრებს აქვთ უფლება პერსონალური, განგრძობადი და თანმიმდევრული დახმარებისა. დიდი ხნის განმავლობაში დაუსაქმებლებს აქვთ ინდივიდუალური დახმარების უფლება (იგულისხმება  პიროვნული  მიდგომა  და  დახმარება  პროფესიული  უნარების გაუმჯობესებაში ტრენინგისა და გადამზადების გზით), ყველაზე გვიან, უკანასკნელი სამუშაოს დაკარგვიდან (უმუშევრობის დაწყებიდან) 18 თვის შემდეგ. საბოლოოდ, ევროკავშირში დასაქმების 2017 წლის ერთიან ანგარიშში, ეს პრობლემა -  უმუშევრობასთან ბრძოლა -   კვლავაც   პრიორიტეტად რჩება.   უკანასკნელი სტატისტიკით, ევროკავშირის ქვეყნებში უმუშევრობის საერთო მაჩვენებელი გაზრდილია წინა წლებთან შედარებით და შეადგენს 7%-ს. მომხსენებელმა განსაკუთრებული ყურადღება გაამახვილა ახალგაზრდობის უმუშევრობაზე - 16%. ქ-მა რიხნერმა ისაუბრა ევროკავშირის ახალ ინიციატივებზე და აღნიშნა, რომ თუ საქართველო დაინტერესდება, არის სპეციალური ვორკშოპები, სადაც შესაძლებელია მონაწილეობა.


ქ-მა  რიხნერმა  თქვა,  რომ  სავარაუდოდ  2018  წლის  სექტემბერში  ჩატარდება ვორკშოპი/ტრენინგები
როგორც    შრომის    უსაფრთხოების,    ასევე    შრომის სტანდარტების, უფლებებისა და საერთოდ, შრომის კანონმდებლობის/საკითხების შესახებ მცირე და საშუალო ბიზნესისათვის. ბ-მა არჩილ ყარაულაშვილმა დაუდასტურა
დიდი    ინტერესი        ამ    ღონისძიების    მიმართ    და    გამოხატა სამთავრობო სტრუქტურების მხრიდან   საორგანიზაციო საკითხებში დახმარების მზადყოფნა. ქ-მა რიხნერმა თქვა, რომ საქართველოს მიეწოდება დამატებითი ინფორმაცია  ვორკშოპის  ჩატარების თარიღის, ადგილის და ა.შ. თაობაზე.

ასოცირების შეთანხმების განხორციელების მექანიზმების მიმოხილვისას   ბ-მა არჩილ ყარაულაშვილმა  ისაუბრა სამთავრობო ცვლილებების შესახებ, რომლის შედეგადაც მოხდა რამდენიმე სამინისტროს შერწყმა: ეკონომიკისა და ენერგეტიკის, სოფლის მეურნეობისა და გარემოს სამინისტროების, ასევე სპორტისა და ახალგაზრდობის სამინისტროს გაყოფა და შეერთება განათლებისა  და კულტურის  სამინსიტროებთან. ეს გადაწყვეტილება მიღებული იქნა სამთავრობო სტრუქტურების მუშაობის ეფექტურობის გაზრდისა   და უწყებების უკეთესი კოორდინაციისათვის, მათ შორის,   ასოცირების შეთანხმების იმპლემენტაციის კუთხით.   ამ   მხრივ,   ქვეკომიტეტის   თავმჯდომარემ   ხაზი   გაუსვა   მაკოორდინირებელი უწყების - ევროპულ და ევროატლანტიკურ სტრუქტურებში ინტეგრაციის საკითხებში სახელმწიფო მინისტრის აპარატის - შერწყმას საქართველო საგარეო საქმეთა სამინისტროსთან. მან აღნიშნა, რომ ეს ცვლილებები ევროინტეგრაციის საკითხებზე უფრო მეტად კონცენტრირების და ამდენად, ძირითად მიმართულებებზე უფრო ფოკუსირებული ჰორიზონტალური და ასევე ვერტიკალური კოორდინაციის საშუალებას იძლევა. ამასთან, მნიშვნელოვანია, რომ აღნიშნულ სტრუქტურებში დასაქმებულები განაგრძობენ მუშაობას იმავე საკითხებზე, თავიანთი კომპეტენციის  ფარგლებში.

საქართველოს შრომის, ჯანმრთელობისა და სოციალური დაცვის სამინისტროს წარმომადგენელმა ქ-მა ელზა ჯგერენაიამ კანონმდებლობის დაახლოების კუთხით ისაუბრა XXX დანართით გათვალისწინებულ დირექტივებზე, რომელთა შესაბამისადაც საქართველოს

2017 წელს  კანონმდებლობაში ცვლილებები უნდა  განეხორციელებინა, კერძოდ:  საქონლისა და მომსახურების ხელმისაწვდომობის მიზნით    მამაკაცებისა და ქალების თანაბარი მოპყრობის პრინციპის დანერგვაზე 2004/113/EC დირექტივის შესაბამისად;    რასობრივი თუ ეთნიკური წარმომავლობის მიუხედავად პირთა თანაბარი მოპყრობის პრინციპის განხორციელების  შესახებ“  2000  წლის    29  ივნისის  საბჭოს  2000/43/EC    დირექტივასა  და

„დასაქმებისა და შრომითი საქმიანობის საკითხებთან მიმართებით თანაბარი მოპყრობის ზოგადი სტრუქტურის ჩამოყალიბების შესახებ“ 2000 წლის 27 ნოემბრის საბჭოს 2000/78/EC დირექტივაზე. აღნიშნული დირექტივების მოთხოვნების საქართველოს კანონმდებლობაში ასახვის მიზნით, მომზადდა ცვლილებათა პაკეტი, რომლებიც მოიცავს შემდეგ საკანონმდებლო აქტებს:

• საქართველოს ორგანული კანონი „საქართველოს შრომის კოდექსი“;

• საქართველოს კანონი „დისკრიმინაციის ყველა ფორმის აღმოფხვრის შესახებ“;

• საქართველოს კანონი „საჯარო სამსახურის შესახებ“ - და გაიგზავნა საქართველოს პარლამენტში 2017 წლის დეკემბერში.

ქ-მა ელზა ჯგერენაიამ ასევე ისაუბრა იმ დირექტივებზე შრომისა და დასაქმების კუთხით, რომელთა შესრულებაც ასოცირების შეთანხმების XXX დანართით გათვალისწინებულია 2018 წლის ბოლოსათვის, სახელდობრ:


2006   წლის   5   ივლისის   ევროპარლამენტისა   და   საბჭოს   2006/54/EC   დირექტივა, რომელიც უზრუნველყოფს დასაქმებისა და საქმიანობის საკითხებთან მიმართებით მამაკაცისა
და   ქალის   თანაბარი   შესაძლებლობებისა   და   თანაბარი   მოპყრობის პრინციპის განხორციელებას;


1991 წლის 14 ოქტომბრის საბჭოს 91/533/EEC დირექტივა შრომითი ხელშეკრულებით გათვალისწინებული პირობების ან დასაქმებასთან დაკავშირებული ურთიერთობების შესახებ დამსაქმებლის მიერ დასაქმებულთა ინფორმირების ვალდებულების შესახებ;


1992  წლის  19  ოქტომბრის  საბჭოს  92/85/EEC  დირექტივა,  რომელიც  ეხება  ორსულ, ახალნამშობიარევ და მეძუძურ მუშაკთათვის შრომის უსაფრთხო პირობებისა და ჯანმრთელობის გაუმჯობესების ხელშეწყობის მიზნით ზომების შემოღებას (მე–10 ინდივიდუალური დირექტივა 89/391/EEC დირექტივის მე-16(1) მუხლის კონტექსტში);


1997  წლის  15  დეკემბრის  საბჭოს  97/81/EC   დირექტივა  ევროპის  მრეწველთა  და დამსაქმებელთა კონფედერაციის კავშირის (UNICE), დამსაქმებელთა და საწარმოთა ევროპული ცენტრისა (CEEP) და ევროპის პროფკავშირების კონფედერაციის (ETUC) მიერ გაფორმებული “ნახევარ განაკვეთზე სამუშაოს შესახებ” ჩარჩო შეთანხმების თაობაზე - დანართი: ნახევარ განაკვეთზე სამუშაოს შესახებ” ჩარჩო შეთანხმება;


1999  წლის  28  ივნისის  საბჭოს  1999/70/EC   დირექტივა  ევროპის  პროფკავშირების კონფედერაციის (ETUC), ევროპის მრეწველთა და დამსაქმებელთა კონფედერაციის კავშირისა  (UNICE)  და  დამსაქმებელთა  და  საწარმოთა  ევროპული  ცენტრის  (CEEP) მიერ გაფორმებული “ვადიანი სამუშაოს შესახებ” ჩარჩო შეთანხმების თაობაზე;


2002 წლის 11 მარტის ევროპარლამენტისა და საბჭოს 2002/14/EC დირექტივა, რომელიც აყალიბებს ზოგად სტრუქტურას ევროპის თანამეგობრობაში       დასაქმებულთა ინფორმირებისა და მათთვის კონსულტაციების გაწევის მიზნით – ევროპარლამენტის, საბჭოსა
და      ევროკომისიის      ერთობლივი      დეკლარაცია            დასაქმებულთა წარმომადგენლობის შესახებ.

მომხსენებელმა აღნიშნა, რომ ამ დირექტივების მოთხოვნათა შესაბამისად მომზადებული საკანონმდებლო ცვლილებების პაკეტი განიხილება  სოციალური პარტნიორობის სამმხრივი კომისიის მიერ და წარედგინება პარლამენტს დასამტკიცებლად მიმდინარე წელს.

მომხსენებელმა  ისაუბრა  შრომის  უსაფრთხოების  კანონზე,  რომელიც  ძალაში  შევიდა

2018 წლის მარტში. აღნიშნული კანონის მოქმედება ჯერჯერობით ვრცელდება 11 სფეროზე, განსაკუთრებით საშიშ და საფრთხის შემცველ სამუშაოებზე. აღნიშნულ კანონით გათვალისწინებულია 100-დან 50 000 ლარამდე ჯარიმები, შრომის უსაფრთხოების სტანდარტების დარღვევის შემთხვევაში. ხოლო 2019 წლიდან დაგეგმილია მისი მოქმედების გავრცელება ყველა სფეროზე.   ამასთან დაკავშირებით, მომდევნო თვიდან   იგეგმება დამატებით 15 შრომის უსაფრთხოების ინსპექტორის მომზადება, ამჟამად მოქმედი 25 ინსპექტორის გარდა. ამდენად, ე.წ. გარდამავალ პერიოდში (2019 წლამდე) გვეყოლება 40 შრომის ინსპექტორი. ქ-მა ელზამ აღნიშნა, რომ განიხილება შრომის ინსპექტირების დეპარტამენტის ცალკე  საჯარო სამართლის იურიდიულ პირად ჩამოყალიბების საკითხიც.

სხდომის მონაწილენი დაინტერესდნენ, დღევანდელი მდგომარეობით  რა პროცენტია იმ საწარმოებისა, რომელზეც უკვე ვრცელდება     შრომის უსაფრთხოების კანონი. მომხსენებელმა უპასუხა, რომ ფინანსთა სამინისტროსთან ერთად გაკეთდა კალკულაცია და ეს   დაახლოებით   42   000   კომპანიაა.   ევროდელეგაციის       წარმომადგენლებისგან   იყო შეკითხვები ამ მიმართულებით - თუ   რა პროცენტია ეს   ციფრი საწარმოთა   მთლიან რაოდენობაში და როდის უნდა გავრცელდეს კანონის მოქმედება იმ დანარჩენ საწარმოებზე. ელზა ჯგერენაიამ უპასუხა, რომ ეს ინფორმაცია მიღებისთანავე იქნება გაზიარებული ევროპულ მხარესთან, ანუ, მას შემდეგ, რაც ექსპერტი პროცენტული მაჩვენებლის იდენტიფიკაციაზე მუშაობას დაასრულებს. სხვა სფეროებზე კანონის გავრცელება,  როგორც ზემოთ აღინიშნა, 2019 წელსაა გათვალისწინებული (ყოველ შემთხვევაში, საქართველოში არსებულ საწარმოთა მინიმუმ 70%-ზე).

სოციალურ დიალოგთან დაკავშირებით მომხსენებელმა აღნიშნა, რომ 2017 წლის 10 თებერვალს  გაიმართა  სოციალური  პარტნიორობის  სამმხრივი  კომისიის  სხდომა. სოციალური პარტნიორების მიერ მიღებული იქნა ძალიან მნიშვნელოვანი გადაწყვეტილებები,       როგორიცაა კოლექტიური შრომითი დავების შემათანხმებელი პროცედურების წარმოების მიზნით მედიატორთა რეესტრის დამტკიცება, ევროპის სოციალური ქარტიის რიგი მუხლებისა და პუნქტების რატიფიცირება  და სხვ. სხდომაზე დამტკიცდა    11 მედიატორის რეესტრი დამოუკიდებელი, მიუკერძოებელი პირების შემადგენლობით; მიღებულ იქნა გადაწყვეტილება სოციალური პარტნიორობის სამმხრივი კომისიის  რეგიონალურ  დონეზე  კერძოდ,  აჭარის  ავტონომიურ  რესპუბლიკაში პილოტირების შესახებ. ამჟამად, აჭარის მთავრობა  აქტიურად ახორციელებს  რელევანტურ სამუშაოებს სოციალური დიალოგის რეგიონალურ დონეზე ფუნქციონირების უზრუნველსაყოფად.

2018 წლის 18 თებერვალს, კაჭრეთში,  შრომის საერთაშორისო ორგანიზაციის მიერ მოეწყო       შეხვედრა   სტრატეგიული   დაგეგმვის   თაობაზე   სოციალური   პარტნიორების სამმხრივი  კომისიისათვის.  შეხვედრაზე,  რომელსაც  ესწრებოდნენ  შრომის  საერთაშორისო ორგანიზაციის, საქართველოს მთავრობის, საქართველოს პარლამენტის   წარმომადგენლები და  სოციალური  პარტნიორები,  შეიმუშავეს  გეგმა,    თუ  რა  საკითხებზე  იმუშავებენ  ისინი

2018-2019 წლების განმავლობაში.

დასაქმების პოლიტიკა - ქ-მა ელზა ჯგერენაიამ აღნიშნა, რომ ამჟამად  შრომის ბაზრის ფორმირების ახალი სტრატეგია შესწორება/გადახედვის პროცესშია. ამავდროულად მიმდინარეობს მუშაობა შრომის და დასაქმების მდგომარეობის და სტრატეგიის იმპლემენტაციის გეგმაზე 2019-2021 წლებისათვის.    მომხსენებელმა ისაუბრა აგრეთვე დასაქმების სერვისების ახალ კანონპროექტზე, რომელიც შემუშავების პროცესშია და ფოკუსირებული იქნება დასაქმების ხელშეწყობა-წახალისებაზე, განსაკუთრებით მოწყვლად ჯგუფებში.   ქ-მა   ელზა   ჯგერენაიამ   ყურადღება   გაამახვილა       დასაქმების   მიმდინარე

პროგრამებზე, დასაქმების ფორუმებზე რეგიონებში      და განსაკუთრებით, დასაქმების ხელშეწყობაზე ნაკლებად კონკურენტუნარიან სეგმენტში. მან აღნიშნა, რომ მნიშნელოვანია თვით
ამ   პროგრამების   ბენეფიციართა   განსაზღვრა/იდენტიფიცირება       და   მათთვის აქტუალური სერვისების შეთავაზება, დასაქმების შემთხვევაში კი, მოწყვლად ჯგუფებში (როგორიცაა,
მაგ.     უნარშეზღუდულები),     არსებული     ანაზღაურების     სუბსიდირების შესაძლებლობაზე. ქ-მა ელზა ჯგერენაიამ აქცენტი გააკეთა დასაქმების სტიმულირებასა და ხელშეწყობაზე მიზნობრივ სოციალურ დახმარებასთან მიმართებაში, ანუ: დღემდე ხშირია შემთხვევები, რომ სოციალური დახმარებით მოსარგებლე სეგმენტს არ აქვს დასაქმების ინტერესი, რადგანაც ამ შემთხვევაში ის დაკარგავს ამ დახმარებას. ამჟამად მიმდინარეობს მუშაობა სწორედ ამ კუთხით, რომ აღნიშნულ სეგმენტს გაუჩნდეს დასაქმების ინტერესი და რეალური შესაძლებლობა. მომხსენებელმა ისაუბრა ასევე დასაქმების საპილოტე პროექტებზე ესტონეთსა და პოლონეთში, ლეგალური შრომითი მიგრაციის მიმართულებით.


ქ-ნი  ფრედერიკა  რიხნერის    რეკომენდაციით,  მხარები  შეთანხმდნენ,  რომ  მოხდება დასაქმების ახალი სტრატეგიის სრულყოფა და საბოლოო  სახით ჩამოყალიბება;


დასაქმების სერვისების შეთავაზებისას, ასევე პროფესიული განათლების შემთხვევაში, მეტი აქცენტი გაკეთდება უნარშეზღუდულობის კომპონენტზე.

პროფესიული განათლების საკითხებზე საუბრისას განათლების სამინისტროს წარმომადგენელმა ბ-მა კახა ხანდოლიშვილმა    აღნიშნა, რომ მომზადებულია კანონი პროფესიული განათლების შესახებ. განათლების სამინისტროს მიერ მ/წ. მარტიდან დაწყებულია ოფიციალური პროცედურები ახალი საკვალიფიკაციო ჩარჩოს მთავრობისა და პარლამენტისთვის წარსადგენად. ახალი კანონი ითვალისწინებს ევროსაბჭოს რეკომენდაციების  მოთხოვნებს  (გათვალისწინებულს  ასოცირების  შეთანხმების დანართებით) და საუკეთესო ევროპულ პრაქტიკას პროფესიულ განათლებასა და ტრენინგში. ახალი რეგულაციების მიზანია მთელი ცხოვრების მანძილზე სწავლების პრინციპის უზრუნველყოფა პროფესიული განათლებისა და ტრენინგის ხარისხის გაუმჯობესების გზით; კავშირის გაძლიერება  პროფესიულ განათლებას, ზოგად და უმაღლეს განათლებას შორის და მათი შესაბამისობაში მოყვანა, არაფორმალური განათლების აღიარება და მომზადება- გადამზადების სისტემის ფორმალიზება.

მომხსენებელმა აღნიშნა, რომ პროფესიული განათლებისა და ტრენინგის რეფორმის განხორციელება 2013 წლიდან დაიწყო და მას შემდეგ მნიშვნელოვანი შედგები იქნა მიღწეული განათლების პროგრამების რეფორმის, ხარისხის უზრუნველყოფის, ინფრასტრუქტურის გაუმჯობესების, ტრენერთა გადამზადების და ინოაციური სწავლების კუთხით; გაძლიერდა თანამშრომლობა საჯარო და კერძო სექტორებს შორის სამუშაოზე დაფუძნებულ სწავლებასთან მიმართებაში. ბ-მა კახამ ხაზი გაუსვა დამსაქმებელთა ჩართულობის მნიშვნელობას VET-ში შრომის ბაზრის  მოთხოვნების ადეკვატური კადრების მომზადებისა და დასაქმების ხელშეწყობისთვის. შესაბამისად, 2017 წლის პრიორიტეტი მრავალ სექტორში სწორედ სწავლების დუალური მოდელის შემოტანა და მასთან დაკავშირებული პროექტების განხორციელება გახლდათ       რეგიონებში პროფესიული განათლებაზე ხელმისაწვდომის გაზრდის მიზნით. ამასთან დაკავშირებით მომხსენებელმა მოიყვანა თელავის მაგალითი, სადაც ადგილობრივი უნივერსიტეტის ქოლგის ქვეშ წარმატებით ხორციელდება მევენახეობა, მეცხოველეობა, მეღვინეობის პროფესიული განათლების პროგრამები.

ბ-მა კახა ხანდოლიშვილმა ისაუბრა ევროკავშირის   სულ უფრო მზარდ როლსა და მნიშვნელობაზე   აღნიშნულ   საკითხში.   ევროკავშირის   მიერ   დაფინანსებული   პროგრამა

„დასაქმება და   პროფესიული განათლების რეფორმის განხორციელება“ 2   კომპონენტისგან შედგებოდა -   საბიუჯეტო და ტექნიკური დახმარებისაგან - რასაც მნიშვნელოვანი როლი ჰქონდა ამ  სფეროების დაახლოებაში.  პროგრამის მთავარმა ბენეფიციარებმა - განათლების

და მეცნიერების სამინისტრომ და შრომის, ჯანმრთელობისა და სოციალური დაცვის სამინისტრომ  შეიმუშავეს  ეფექტური  საკოორდინაციო  მექანიზმები,  სახელდობრ, განათლების სამინისტრომ - პროფესიული განათლების ახალი კანონი, მასწავლებელთა/ტრენერთა პროფესიული   განვითრების ახალი მოდელი, ინსტიტუციური განვითარების მოდელი და ა.შ. ზემოხსენებულმა პროგრამამ, საუკეთესო ევროპული გამოცდილების  გაზიარების  გზით,  ხელი  შეუწყო  საქართველოს  ტექნიკური  და პროფესიული განათლებისა და ტრენინგის (TVET)  სექტორის ინტერნაციონალიზაციას. 2017 წელს ჩატარებული კვლევის შედეგების მიხედვით, დასაქმების მაჩვენებელი VET-ის კურსდამთავრებულთა შორის არის 56%, რაც 2015 წელთან შედარებით  9%-ით გაზრდილია.

მომხსენებელმა აღნიშნა, რომ ახალი, 2018-2022 წლების საბიუჯეტო დახმარების მოლაპარაკებები ფინალურ სტადიაშია.   ახალი პროგრამის   პრიორიტეტია საქართველოში, განსაკუთრებით  რეგიონებში, პროფესიული განათლების ხელშეწყობა, მასში ჩართულობის (განსაკუთრებით ინკლუზიური განათლების სერვისების კუთხით)  გაზრდით და შედეგების მდგრადობის უზრუნველყოფა. მეტი დასაქმებული ადამიანი ნიშნავს მეტ შემოსავალს ერთ სულ მოსახლეზე, რაც ეკონომიკური ზრდის მთავარ ღერძს წარმოადგენს. შრომის ბაზრის მოთხოვნების რელევანტური, ხარისხიანი განათლების მიღება კერძო სექტორს მაღალკვალიფიციური კადრებით უზრუნველყოფს, ეს ამჟამად   ჩვენი ქვეყნის ერთ-ერთი მთავარი ამოცანა და გამოწვევაა.    პროფესიული განათლების პროგრამის ყველაზე მნიშვნელოვანი სამიზნე ჯგუფი ახალგაზრდობა და მიზანი -  მათი დასაქმების ხელშეწყობაა.

ბ-მა კახა ხანდოლიშვილმა ისაუბრა   აგრეთვე ამერიკის შეერთებულ შტატებთან თანამშრომლობაზე პროფესიული განათლებისა და ტრენინგის კუთხით.   მან აღნიშნა, რომ

2016 წელს, ამერიკის ათასწლეულის გამოწვევის ფონდის მიერ დაფინანსდა პროფესიული განათლების   10 მსხვილი პროვაიდერი, ჯამში დაფინანსებამ   12 მილიონი აშშ დოლარი შეადგინა.  პროექტის  მიზანი  იყო  შრომის  ბაზრის  მოთხოვნის  შესაბამისი  ახალი პროფესიული საგანმანათლებლო პროგრამების შექმნა და არსებული პროგრამების განახლებასთან დაკავშირებული წინადადებების დაფინანსება. ათი პროექტის მთლიანი ბიუჯეტი  19,6  მილიონი  აშშ  დოლარია,  საიდანაც  12  მილიონი  აშშ  დოლარი  საგრანტო თანხას, დანარჩენი კი, კერძო სექტორის თანადაფინანსებას წარმოადგენს.

საგრანტო კონკურსი 2015 წელს გამოცხადდა, რომელიც ინდუსტრიის საჭიროების შესაბამის საგანმანათლებლო პროგრამებსა და სწავლების თანამედროვე მეთოდების დანერგვას ისახავდა მიზნად, კერძოდ  სამეცნიერო, საინჟინრო და ტექნოლოგიურ, სოფლის მეურნეობისა და ტურიზმის სფეროებში.  მსხვილი საგრანტო სქემის ფარგლებში 40-ზე მეტი ახალი, საერთაშორისო სტანდარტების შესაბამისი პროგრამა განხორციელდა    ბიზნეს სექტორის აქტიური  ჩართულობით.

ქ-მა ფრედერიკა რიხნერმა თავის რეკომენდაციაში აქცენტი გააკეთა აღნიშნულ პროგრამებში ჩართულობის ხელმისაწვდომობაზე რეგიონებში და უნარშეზღუდულობის კომპონენტზე    - ინკლუზიური განათლების შესაძლებლობაზე შემდგომი დასაქმების კუთხით.

მიზნობრივი  სოციალური დახმარების საკითხებზე საუბრისას ქ-მა ნინო ოდიშარიამ ყურადღება გაამახვილა შეფასების ახალ მეთოდოლოგიაზე, რომელიც უფრო მეტადაა ორიენტირებული ბენეფიციართა საჭიროებებზე - როგორც ინვალიდობისა და უნარშეზღუდულობის,  ასევე  სოციალურად  დაუცველობის/სიღარიბის  შემთხვევაში. აქცენტი კეთდება ოჯახის მდგოამრეობის საერთო სურათზე (შემოსავალსა და   ქონებაზე) -

შეადგენს თუ არა ის აუცილებელ საცხოვრებელ მინიმუმს და არა   ცალკეულ ნივთებზე (მაცივარი,  ტელევიზორი,  გამათბობელი  და  ა.შ.)  რასაც  ძველი  შეფასების  სისტემა  ე.წ.

„ფუფუნების

საგნებად“     მიიჩნევდა.     ოჯახის     სოციალურ     საჭიროებებთან     ერთად, მეთოდოლოგია ითვალისწინებს   უნარშეზღუდულთა და ქრონიკული დაავადების მქონე, ბავშვთა და ხანდაზმულთა ინტერესებს და მათ დახმარებას. 2017 წლის აგვისტოში დასრულდა
ბენეფიციართა    ხელახალი    შეფასება.    ამჟამად    უფრო    მეტი    ბავშვი    და მრავალშვილიანი ოჯახი (ისევე, როგორც ოჯახები უნარშეზღუდული ბავშვით) მიიღებენ სოციალურ როგორც ფულად დახმარებას.

ქ-მა ნინომ აღნიშნა, რომ ახალი მიდგომა ითვალისწინებს მოწყვლადი სეგმენტის ხელშეწყობას დასაქმების კუთხით, ანუ: დასაქმების შემთხვევაში, თუ მათ ექნებათ მცირე (შესაბამისად, ოჯახისთვის არასაკმარისი) შემოსავალი, მათ არ შეუწყდებათ სოციალური დახმარება, რაც ძალიან მნიშვნელოვანია მათი   სტიმულირებისათვის დასაქმდნენ და გაიუმჯობესონ მატერიალური მდგომარეობა.

2018 წლის მარტის მდგომარეობით, მოსახლეობის 12% იღებს სოციალურ დახმარებას, მათ შორის 33% - ბავშვები (18  წლამდე), და 19% -  60 წელს გადაცილებული.

მომხსენებელმა აღნიშნა   მთავარი საკანონმდებლო სიახლეები, განხორციელებული

2016-2017 წელს:

         კანონი შვილად აყვანისა და მინდობით აღზრდის შესახებ (2017წ.მაისში);


ცვლილებები  შეტანილი  „სოციალური   დახმარების  შესახებ“  საქართველოს კანონში (2017წ.მაისში);


ბავშვთა დაცვის მიმართვიანობის (რეფერირების) პროცედურები - მთავრობის დადგენილება #437 (12.09.2016წ.)


კონცეფცია  და  სამოქმედო  გეგმა  საქართველოში  მოსახლეობის  დაბერების საკითხზე

სოციალურ სერვისებზე საუბრისას ქ-მა ნინო ოდიშარიამ დაასახელა შემდეგი პრიორიტეტული სამიზნე    ჯგუფები: უნარშეზღუდულები, მშობლის ზრუნვას მოკლებული ბავშვები, ძალადობის მსხვერპლნი და ხანდაზმულნი. მან აღნიშნა, რომ მიმდინარეობს მუშაობა სადღეისოდ არსებული სერვისების გაზრდისა და ახალი სერვისების დამატების კუთხით, კერძოდ:

•
ადრეული ინტერვენციისა და რეაბილიტაციის სერვისების გაფართოება (განვითარების შეფერხების ან განსაკუთრებული საჭიროების მქონე ბავშვებისთვის);

•    დღის მომსახურების  გაფართოება (სოციალური სერისები);

•
ღრმა  და  მძიმე  შეზღუდული  შესაძლებლობების  მქონე  ბავშვთათვის  სპეციალური სამსახურების სერვისების განვითარება (შშმ ბავშვები);

•
გენდერული  და  ოჯახური  ძალადობის  მსხვერპლთათვის  კრიზისული  ცენტრების განვითარება და გაფართოება.

მომხსენებელმა    აღნიშნა,    რომ    განსაკუთრებით    მნიშვნელოვანია    ზემოხსენებული სერვისების განვითარება და მიწოდება რეგიონებში.

საპენსიო რეფორმა მიმოიხილა ეკონომიკისა და მდგრადი განვითრების სამინისტროს წარმომადგენელმა ბ-მა გიორგი ჭიჭინაძემ. მან აღნიშნა, რომ ზრდაზე ორიენტირებული, მრავალსვეტიანი სტრუქტურული რეფორმა წარმოადგენს ქვეყნის მდგრადი ეკონომიკური განვითარების მნიშვნელოვან ფაქტორს, რაც გულისხმობს გრძელვადიან პერსპექტივაში ფინანსური და ალტერნატიული რესურსების მობილიზებას.  ეს მნიშვნელოვნად შეუწყობს ხელს ადგილობრივი კაპიტალის ბაზრის განვითარებას და საბოლოოდ ქვეყნის ეკონომიკურ ზრდაზეც აისახება. ამ ეტაპზე საუბარია ე.წ. „მეორე სვეტის“ ანუ დაგროვებით საპენსიო სისტემის დანერგვაზე. კანონპროექტი შემუშავებულია და წარდგენილია საქართველოს პარლამენტში.


ევროპულმა  მხარემ  აღნიშნა,  რომ  ეს  რეფორმა  არ  გამორიცხავს  შესაძლო რისკებს, თუნდაც, თუ რამდენად მდგრადი იქნება სისტემა ინფლაციური პროცესების მიმართ.

ევროპულმა მხარემ ისაუბრა თანამშრომლობის პოტენციურ სფეროებსა და შესაძლებლობებზე  Socieux+ პროგრამის ფარგლებში. ეს არის თანამშრომლობა სოციალური დაცვის, შრომისა და დასაქმების სფეროებში პარტნიორი ქვეყნების დასახმარებლად ეფექტური, ინკლუზიური და მდგრადი დასაქმების პოლიტიკისა და სოციალური დაცვის სისტემის შესაქმნელად. Socieux+ უზრუნველყოფს წვდომას მოკლევადიან, მაღალხარისხიან ექსპერტულ დახმარებაზე მაღალკვალიფიციურ ევროპელ ექსპერტებთან. ეს არის თანამშრომლობის   სწრაფი, მარტივი და მოქნილი საშუალება, რომელიც მოიცავს:

         ევროპული     ქვეყნების     სახელმწიფო     ადმინისტრაციული     ორგანოების

ექსპერტთა  მოკლევადიან ტექნიკურ დახმარებას;

სამმხრივ   თანამშრომლობას   -   რომელიც   ეფუძნება      ექსპერტთა   ჯგუფის დახმარებას, სადაც ერთიანდებიან ევროპელი და   არაევროპელი პრაქტიკოსი

პროგრამის    ფარგლებში    არსებული    შესაძლებლობების         ოპტიმალური
გამოყენების გზით, მაქსიმალური  შედეგების მისაღწევად.

ბ-მა დავით ბუჯიაშვილმა (საგარეო საქმეთა სამინისტროს ევროკავშირის დახმარების კოორდინაციისა და სექტორული ინტეგრაციის დეპარტამენტის დირექტორი) ჰკითხა ევროპულ მხარეს, შეუძლია თუ არა საქართველოს აღნიშნულ პროგრამაში ჩართვა და საამისოდ თუ არის თუ არა გათვალისწინებული რაიმე გადასახადი. ევროპულმა მხარემ დაადასტურა, რომ საქართველოსთვის პროგრამა ღიაა და მონაწილეობა უფასოა, რადგანაც გათვალისწინებულია თანამშრომლობა ENI-ს (ევროპის სამეზობლო ინსტრუმენტის) ფარგლებში.

მხარეები შეთანხმდნენ შემდეგზე:

ევროკავშირი     მხარს     დაუჭერს     საქართველოს     თანამედროვე,     ინკლუზიური დასაქმებისა და შრომის ბაზრის პოლიტიკის განხორციელებაში;


საქართველო უზრუნველყოფს დასაქმების სერვისების ახალი მოდელის გავრცელებას რეგიონებში;


საქართველო     შეიმუშავებს     დასაქმების     2019-2021     წლების     სტრატეგიას     და დაამტკიცებს მას სამოქმედო გეგმასთან ერთად;


საქართველო    შეასრულებს    თავის    ვალდებულებებს    შრომის    კანონმდებლობის ევრორეგულაციებთან ჰარმონიზაციისა და   საერთაშორისო შრომის ორგანიზაციის სტანდარტებთან დაახლოების კუთხით,    ასევე გააგრძელებს/დაასრულებს მუშაობას შრომის
უსაფრთხოების    მიმართულებით;    განახორციელებს    შრომის    ბაზრის პროგრამების
მუდმივ      მონიტორინგსა      და      უზრუნველყოფს      სოციალური პარტნიორების სამმხრივი კომისიის ეფექტურ მუშაობას.

         ნაწილი II: საზოგადოებრივი ჯანდაცვა
საქართველოს   შრომის,   ჯანმრთელობისა   და   სოციალური   დაცვის   სამინისტროს
წარმომადგენელმა ქ-მა მარინა დარახველიძემ მიმოიხილა ჯანდაცვის სისტემა და ჯანდაცვის პოლიტიკის განვითარება საქართველოში 2013 წლიდან დღემდე და წარმოადგინა აქტუალური საყოველთაო ჯანდაცვის აქტუალური მაჩვენებლები. მომხსენებელმა აღნიშნა, რომ 2017 წლის მაისში იქნა შემუშავებული ბენეფიციართა დიფერენციაციის ახალი კრიტერიუმები (მათი შემოსავლის მიხედვით). შედეგად გაწეულ იქნა უფრო მეტი და საჭიროებებზე    ორიენტირებული    მომსახურება,    რაც    განხორციელდა        "სოციალური
სამართლიანობის" პრინციპით. 2017 წლის 1 ივლისიდან ქრონიკული დაავადების მქონენი სოციალურად  დაუცველი  ოჯახებიდან  ჩართულნი  არიან  სახელმწიფო  პროგრამაში  და იღებენ საჭირო მედიკამენტებს. პროგრამა უზრუნველყოფს კარდიოვასკულარული დაავადებების, ფილტვის ქრონიკული ობსტრუქციული დაავადებების, დიაბეტის (ტიპი 2) და ფარისებრი ჯირკვლის მკურნალობას სოციალურად დაუცველ პაციენტებში.
ქ-მა მარინა დარახველიძემ   ხაზი გაუსვა საყოველთაო ჯანდაცვის დაფინანსების უპრეცენდენტო გაზრდას - 2012 წელთან შედარებით დაფინანსების ოდენობა  პრაქტიკულად გასამმაგდა: 365 მილიონი ლარიდან (2012წელს)  1017 მილიონ ლარამდე  (უკვე 2016 წელს), რის შედეგადაც გაიზარდა დაფინანსებული/მიწოდებული სერვისების რაოდენობაცა და მისაწვდომობის  გეოგრაფიული  არეალიც.  შერჩევითობის  პრინციპი  (მომსახურება  მიიღოს მან, ვისაც უფრო მეტად სჭირდება) 2017 წლის მარტიდან ვრცელდება მშობიარობასა   და ნეონატალურ სერვისებზეც, 2018 წლის იანვრიდან კი შერჩევითი კონტრაქტირება გადაუდებელ ჰოსპიტალურ მომსახურებაშიც ხორციელდება.
მომხსენებელმა აღნიშნა, რომ საერთაშორისო დონეზე დეკლარირებული პრინციპების, ქვეყნის ეპიდემიოლოგიური სურათისა და ზოგადი სოციალურ-ეკონომიკური მოცემულობის გათვალისწინებით, 2014-2020 წლებისათვის სამინისტრომ ჯანდაცვის სექტორის განვითარებისათვის განსაზღვრა 10 პრიორიტეტული მიმართულება:
1. ჯანმრთელობა ყველა პოლიტიკაში - საერთო სახელმწიფოებრივი მულტისექტორული მიდგომა;
2. ჯანდაცვის სექტორის მმართველობის განვითარება;
3. ჯანდაცვის დაფინანსების სისტემის გაუმჯობესება;
4. ხარისხიანი სამედიცინო სერვისების განვითარება;
5. ჯანდაცვის სექტორში ადამიანური რესურსების განვითარება;
6. ჯანდაცვის მართვის საინფორმაციო სისტემების განვითარება;
7. დედათა და ბავშვთა ჯანმრთელობის ხელშეწყობა;
8. პრიორიტეტული გადამდები დაავადებების პრევენციისა და მართვის გაუმჯობესება;
9. პრიორიტეტული არაგადამდები დაავადებების პრევენციისა და კონტროლის გაუმჯობესება;
10. საზოგადოებრივი ჯანდაცვის სისტემის განვითარება.
ამჟამად, სამინისტრო აქტიურად მუშაობს ჯანდაცვის სისტემის განვითარების სტრატეგიაზე.
წარმომადგენელმა ევროკავშირის   მხრიდან ქ-მა ემანუელ  რურმა  (SANTE)  ისაუბრა ევროკავშირის ჯანდაცვის პოლიტიკასა და სტრატეგიაზე, მის მთავარ პრინციპებზე, რომლებიცაა:

   ევროკავშირის  ჯანდაცვის  საერთო  ფასეულობები  -  უნივერსალურობა, ხარისხიან
მომსახურებაზე      ხელმისაწვდომობა,      სამართლიანობა      და სოლიდარობა;

       ჯანმრთელობა - უდიდესი სიმდიდრე;

       ჯანმრთელობა - ყველა სტრატეგიაში;

       ევროკავშირის მტკიცე პოზიცია გლობალურ ჯანდაცვაში.

მომხსენებელმა დაასახელა    ევროკავშირის 3 მთავარ მიზანი ჯანდაცვასთან მიმართებაში:

         ჯანმრთელი ცხოვრების წესის ხელშეწყობა;

         მოქალაქეთა ჯანმრთელობის დაცვა მოსალოდნელი საფრთხეებისაგან;


ჯანდაცვის   დინამიური   სისტემებისა   და   ტექნოლოგიების   განვითარების ხელშეწყობა.

ქ-მა ემანუელ რურის სიტყვით, კანონმდებლობა პოლიტიკის კოორდინაციასთან და ფინანსურ     ინსტრუმენტებთან ერთად     ევროკავშირის ჯანდაცვის სტრატეგიის განხორციელების მთავარ ინსტრუმენტებს წარმოადგენს. მომხსენებელმა    მომოიხილა ევროკავშირის  ახალი დირექტივები, რომლებიც სავალდებულოა წევრი ქვეყნებისათვის (არა საქართველოსთვის).  რაც  შეეხება  ფინანსურ  ინსტრუმენტებს,  მან  აღნიშნა,  რომ საქართველოს შეუძლია ე.წ. ჯანდაცვის მე-3 პროგრამაში ჩართვა, რომლის ბიუჯეტიც 2014-

2020 წლებისათვის 449.39 მილიონ ევროს შეადგენს. ბ-ნი დავით ბუჯიაშვილის შეკითხვაზე, თუ რა კონტრიბუციაა საჭირო საქართველოს მხრიდან, მომხსენებელმა უპასუხა, რომ გადასახდელი  თანხის ოდენობა (პროგრამაში ჩართვის თანხა) დაანგარიშდება  და ეცნობება საქართველოს.**
ქ-მა ემანუელ რურმა ისაუბრა ისეთ მნიშვნელოვან საკითხებზე, როგორებიცაა სისხლის უსაფრთხოება და ორგანოთა ტრანსპლანტაცია. ეს ძალიან მნიშვნელოვანი თემებია საქართველოსათვის, რადგანაც მომავალ წელს (2019-ში) საქართველოს აქვს ვალდებულებები შესასრულებელი სწორედ ამ მიმართულებით.

**აღნიშნულთან დაკავშირებით ქ-მა მარინა დარახველიძემ     აღნიშნა, რომ როგორც მათთვის 2017 წელს მიწოდებული ინფორმაციიდან ჩანდა, პროგრამაში ჩართვის შემთხვევაში, უკვე კონკრეტულ პროგრამებში მონაწილეობა მოითხოვდა საქართველოს მხრიდან მნიშვნელოვან ფინანსურ კონტრიბუციას, რის გამოც გასულ წელს   გადაწყვეტილება ვერ იქნა მიღებული. ამის გამო, შარშან პროგრამაში ჩართვის ღირებულება დაანგარიშებული არ ყოფილა.

ჯანდაცვის  სამინისტროს  წარმომადგენლებმა  ქალბატონებმა  მარინა  დარახველიძემ და   ეთერ ყიფიანმა თავიანთ პრეზენტაციებში წარმოადგინეს სტატისტიკა და ისაუბრეს დღევანდელ   მდგომარეობაზე სისხლის უსაფრთხოებისა და ქსოვილების და ორგანოების ტრანსპლანტაციის მხრივ: საქართველოში დიდი ხანია (1995 წლიდან)  წარმატებით კეთდება თირკმლის გადანერგვა და    2014 წლიდან უკვე ღვიძლის გადანერგვაც და თვალის ქირურგიაში რქოვანას ტრანსპლანტაცია. თუმცა, ზოგადად ორგანოთა ტრანსპლანტაციის დარგი საქართველოში ჯერ დიდი გამოწვევების წინაშეა.   ამ ამოცანების გადასაჭრელად დიდი მნიშვნელობა აქვს ევროკავშირის დახმარების ინსტრუმენტებს: მომზადებულია   და წარდგენილია  განაცხადი  Twinning-ზე  (განაცხადი  ევროდელეგაციაში  განხილვის პროცესშია) და იგეგმება განაცხადის გაკეთება TAIEX -ზე.

ბ-მა არჩილ ყარაულაშვილმა ჰკითხა ქ-ნ ემანუელ რურს , თუ არის შესაძლებელი ამ საკითხებში უშუალოდ ცალკეული ქართული და ევროპული კლინიკების თანამშრომლობის (Hospital  to  Hospital  collaboration)  მხარდაჭერა  ევროკავშირის  პროგრამების  მიერ,  რაზეც მიიღო პასუხი, რომ შესაძლებელია თანამშრომლობის ასეთი ფორმის წარმოდგენა და განხილვა. ბ-მა არჩილ ყარაულაშვილმა ხაზი გაუსვა იმ გარემოებას, რომ ძალიან მნიშნელოვანია, რაც შეიძლება მეტი დაავადების მკურნალობა იყოს შესაძლებელი საქართველოში, საამისოდ კი ევროპული პრაქტიკის გაზიარება ჩვენი ქვეყნის და კერძოდ, ცალკეული კლინიკებისათვის ძალიან სასარგებლო იქნებოდა.

ევროპულმა მხარემ დადებითად შეაფასა     საქართველოს მთავრობის მიერ დაფინანსების გაზრდა შიდსისა და ტუბერკულოზის პროგრამებისათვის და ნაბიჯები, რაც გადაიდგა ჰეპატიტი C-ს  პრევენციისა და მკურნალობისათვის.

ქ-მა ნანა მებონიამ (დაავადებათა კონტროლის ცენტრი) ისაუბრა ხმელთაშუა და შავი ზღვის ქვეყნების ინტერვენციული ეპიდემიოლოგიის სწავლების პროექტის - MediPIET-ის შესახებ. პროექტის მთავარი მიზნებია რეგიონის ქვეყნებში დაავადებათა ეპიდზედამხედველობისა და პრევენციის გაძლიერება და საზოგადოებრივ ჯანდაცვაში არსებული  რისკების  კონტროლი  სათანადო  კომუნიკაციების,  ტრენინგების,  ინფორმაციის

გაცვლისა და ტექნიკური მხარდაჭერის საშუალებით. 2017 წლის მაისში, დაავადებათა კონტროლისა და საზოგადოებრივი ჯანდაცვის ეროვნული ცენტრი აღიარებულ იქნა ინტერვენციული ეპიდემიოლოგიის ტრენინგის ხმელთაშუაზღვისპირა პროგრამის ოფიციალურ მხარედ, რაც ნიშნავს, რომ     საქართველო     MediPIET-ის     ოჯახის სრულუფლებიანი წევრი გახდა. ეს ძალიან მნიშვნელოვანი მიღწევაა, რაც ახალგაზრდა სპეციალისტებს საქართველოდან    ორწლიანი სასტიპენდიო პროგრამის ფარგლებში, ინტერვენციულ ეპიდემიოლოგიაში ტრენინგისა და პრაქტიკული გამოცდილების მიღების საშუალებას  აძლევს.  ასევე,  პროექტში  ჩართულობა  სამეცნიერო  მუშაობის გაფართოებისათვის უნიკალური შესაძლებლობას. მომხსენებელმა აღნიშნა, რომ 2017 წლის განმავლობაში  13  ქართველი  ეპიდემიოლოგი  და  საზოგადოებრივი  ჯანდაცვის პრაქტიკოსები მონაწილეობას იღებდნენ მონაწილეობდნენ პროექტის   5, ერთმანეთისაგან სრულიად   განსხვავებულ   მოდულში.   2017   წლის   ნოემბერში   ქვეყანა   მონაწილეობდა MediPIET-ის    ყოველწლიურ სამეცნიერო კონფერენციაში "რეგიონალური წვლილი და სინერგია გლობალური ჯანმრთელობის უსაფრთხოებისათვის", სადაც    საქართველოს წარმომადგენლების მიერ რვა სამეცნიერო კვლევის შედეგები იყო წარდგენილი.

ევროკავშირის მხარემ დადებითად შეაფასა ქართველ ეპიდემიოლოგთა ჩართულობა და სისტემატური მონაწილეობა MediPIET-ის პროგრამებში.

ჯანდაცვის სამინისტროს წარმომადგენელმა ქ-მა ნინო მაღლაკელიძემ ძირითადად ისაუბრა „თამბაქოს კონტროლის  შესახებ“ საქართველოს კანონში შეტანილი ცვლილებების შესახებ (დამტკიცებული პარლამენტის და ხელმოწერილი პრეზიდენტის მიერ 2017 წლის 30 მაისს), რომელიც ძალაში შევა 1 მაისიდან. ძირითადი ცვლილებები საზოგადოებრივი თავშეყრის, დახურული ადგილების, საზოგადოებრივი ტრანსპორტის თამბაქოს კვამლისგან განთავისუფლებას, თამბაქოს ნაწარმის ყველა სახის რეკლამის, პოპულარიზაციისა და სპონსორობის აკრძალვას ითვალისწინებს.    აღინიშნა, რომ შეზღუდვები ემსახურება თამბაქოს მოხმარებისა და მისგან გამოწვეული ზიანის მნიშვნელოვნად შემცირებას. წინასწარი კვლევებით, აკრძალვები მომავალი პერიოდის განმავლობაში ათეულ-ათასობით ადამიანის სიცოცხლეს გადაარჩენს. უფრო ზუსტად, თამბაქოს კონტროლის ოთხი პრიორიტეტული მუხლის აღსრულების შემთხვევაში, 15 წლის განმავლობაში, ქვეყანა თავიდან 53100 ადამიანის გარდაცვალებას აიცილებს. რაც შეეხება ეკონომიკურ მხარეს: თამბაქოს მოხმარებით გამოწვეული ეკონომიკური ზარალის გათვლები ცხადყოფს,   რომ საქართველოში პირდაპირი და არაპირდაპირი წლიური დანახარჯები  824.9 მილიონი ლარია (მშპ-ის 2.43%).

თამბაქოს გლობალურ ეპიდემიას ყოველწლიურად დაახლოებით 6 მილიონ მწეველის და 1 მილიონი პასიური მწეველის სიცოცხლე ეწირება. თამბაქოსთან დაკავშირებული სიკვდილიანობა საქართველოში დაახლოებით 22%, მსოფლიოში კი - 10%-ია. თამბაქოს მოხმარება  გულ-სისხლძარღვთა  დაავადებების,  კიბოს,  ფილტვის  ქრონიკული დაავადებებისა და დიაბეტის რისკ-ფაქტორია.

ქ-მა ემანუელ რურმა მადლობა გადაუხადა ქართულ მხარეს, გაწეული ძალისხმევისათვის თამბაქოს კონტროლის საკითში და ჯანდაცვის სამინისტროს წარმომადგენლებს მისცა რეკომენდაცია,     კანონმდებლობის დაახლოების კუთხით გამოიყენონ TAIEX-ის ინსტრუმენტი.

	
	მხარები შეთანხმდნენ შემდეგზე:
	

	
	საქართველო   გააგრძელებს   სიღრმისეულ   რეფორმებს გაძლიერებისა   და   საყოველთაო   ჯანდაცვის   არეალის
	ჯანდაცვის       სექტორის გაფართოების   (იგ.   საქ.


რეგიონების   ტერიტორიული   მოცვა   შესაბამისი   სერვისებით)   მიმართულებით,
განსაკუთრებით პირველადი ჯანდაცვის კუთხით;


საქართველო     გააგრძელებს     მუშაობას     ჯანდაცვის     სექტორის     განვითარების სტრატეგიაზე, ასევე განაგრძობს მუშაობას ანტიმიკრობული    რეზისტენტობის საკითხებში
ევრორეგულაციებთან      ჰარმონიზაციის      მიზნით      შემუშავებული ეროვნული სამოქმედო გეგმის შესრულებაზე;


საქართველო     გააგრძელებს     მუშაობას     სისხლის     უსაფრთხოების     საკითხებზე ასოცირების შეთანხმებით გათვალისწინებული ვალდებულებების   ფარგლებში, მის დანართებში დათქმული ვადების შესაბამისად და შექმნის  სისხლის უსაფრთხოებისა და ხარისხის უზრუნველყოფის ეროვნული კონტროლის სისტემას;

ევროკავშირი    შეეცდება    საქართველოს    დახმარებას    TAIEX-ის    ინსტრუმენტის გამოყენებით ასევე სხვა, მისთვის აქტუალურ საკითხებშიც, კანონმდებლობის დაახლოების კუთხით ჩასატარებელ სამუშაოებში;

გაგრძელდება   საქართველოს   მჭიდრო   თანამშრომლობა   ევროპის   დაავადებათა კონტროლისა
და     პრევენციის     ცენტრთან;     ასევე     გაგრძელდება     ქართველი ეპიდემიოლოგების ჩართულობა MediPIET-ის პროგრამებში.
დანართი:

ქვეკომიტეტის სხდომის სამოქმედო დასკვნები; ქვეკომიტეტის სხდომის დღის წესრიგი; სხდომის მონაწილეთა სია.

სპეციალისტები;�
ასევე     დაწესებულებებს     შორის           თანამშრომლობის�

�
ხელშეწყობას;


კვალიფიკაციის�



ამაღლების      ხელშეწყობას      შესაბამისი      აქტივობებით,�

